
Shri Veda Vyasa Stotram 1 Pashandakhandana

ಪಾಷಂಡಖಂಡನ ಶ್ರೀವೇದವ್ಯಾಸಸ್ತೋತ್ರಮ್     ೧

ಭೀಷ್ಮೇಣ ಕಾಮ್ಯಕವನೇ ಧರ್ಮರಾಜಂನೃಪಂಪ್ರತಿ  ।
ಸತ್ಯಂ  ಸತ್ಯಮಿತಿ ಶ್ಲೋಕೋ ಭುಜಾವುದ್ಧೃತ್ಯ  ಪೀವರೌ ॥ ೧॥
ಉಕ್ತಃ  ಕಿಲ ಸಭಾಮಧ್ಯೇ  ಕಥೇಯಮಖಿಲಾಸ್ಫುಟಮ್  ।
ಶೇಷಧರ್ಮಾಶ್ಚರ್ಯಪರ್ವ  ದ್ವಿತೀಯಾಧ್ಯಾಯ  ಮಧ್ಯಗಾ  ॥ ೨॥
ಅತಸ್ತಸ್ಯ  ಭುಜಾವೇವಛೇದ್ಯೌ ಯದ್ಯಸ್ತಿ  ಪೌರುಷಮ್ ।
ವ್ಯಾಸಸ್ತು  ತಾಂ ಕಥಾಂ ಗ್ರಂಥೇ  ನಿಬಬಂಧಪರಂಸುಧೀಃ ॥ ೩॥
ಕಿಂಯಮಃಪಾಪಿನಂಹನ್ಯಾತ್ಕಿಂ  ವಾಪಾಪಸ್ಯ ಸಾಕ್ಷಿಣಃ  ।
ಹೃತಾಸೀತಾರಾವಣೇನೇತ್ಯುಕ್ತೇ   ನ ಹಿ ಜಟಾಯುಷಃ ॥ ೪॥
ಶಿರಶ್ಚಿಚ್ಛೇದ   ಭಗವಾನ್ರಾಮೋರಾಜೀವಲೋಚನಃ ।
ಕಿಂತುಭಾರ್ಯಾಪಹರ್ತಾರಂಜಘಾನಯುಧಿರಾವಣಮ್ ॥ ೫॥
ಇದಂನಿದರ್ಶನಂಪಶ್ಯ ಮಾವಿವೇಕೇಮನಃಕೃಥಾಃ ।
ಉದ್ಧೃತ್ಯ  ಶೇಷಧರ್ಮಸ್ಥ ವಾಕ್ಯಾನ್ಯಪಿ   ಚಕಾನಿಚಿತ್ ॥
ಮಂದಾನಾಮುಪಕಾರಾಯದರ್ಶಯಿಷ್ಯಾಮಿ  ತತ್ತ್ವತಃ   ॥ ೬॥
ಯುಧಿಷ್ಠಿರ  ಉವಾಚ-

ಪಿತಾಮಹಮಹಾಪ್ರಾಜ್ಞ  ಸರ್ವಶಾಸ್ತ್ರ  ವಿಶಾರದ ।
ಕೃಷ್ಣೇ  ಧರ್ಮೇಚಮೇಭಕ್ತಿಃ ಯಥಾಸ್ಯಾದ್ಧಿ  ತಥಾವದ ॥ ೭॥
ಭೀಷ್ಮ ಉವಾಚ-

ಶ‍ೃಣುಪಾಂಡವವಕ್ಷ್ಯಾಮಿ   ಹರಿಭಕ್ತಿಂ  ಸುದುರ್ಲಭಾಮ್ ।
ಶ್ರೋತ್ರೂಣಾಂ   ಸರ್ವಪಾಪಘ್ನೀಂ  ವದತಾಂಚಯುಧಿಷ್ಠಿರ  ॥ ೮॥
ಸತ್ಯಂ  ಸತ್ಯಂ  ಪುನಃ ಸತ್ಯಮುದ್ಧೃತ್ಯ   ಭುಜಮುಚ್ಯತೇ  ॥ ೯॥
ವೇದಶಾಸ್ತ್ರಾತ್ಪರಂ  ನಾಸ್ತಿ ನದೈವಂಕೇಶವಾತ್ಪರಮ್  ।
ಸತ್ಯಂ  ವಚ್ಮಿ ಹಿತಂವಚ್ಮಿ ಸಾರಂವಚ್ಮಿ ಪುನಃಪುನಃ ॥ ೧೦॥
ಅಸಾರೇದಗ್ಧಸಂಸಾರೇ ಸಾರಂಯದ್ವಿಷ್ಣು  ಪೂಜನಮ್ ।

ಉದ್ಧೃತ್ಯ  ಸ್ವಭುಜೌ ಭೀಷ್ನಃ  ಶಶಂಸ ಕಿಲಸಂಸದಿ ॥ ೧೧॥
ಏವಂಚವ್ಯಾಸದೇವಸ್ಯ  ಕೋಪರಾಧೋವಿಚಾರಯ ।
ಅತೋಮಧ್ವಮುನೇರ್ವಾಕ್ಯೇ  ಭಾರತಜ್ಞ ಶಿರೋಮಣೇ ॥ ೧೨॥
ಉದ್ಧೃತಂ ಬಾಹುಯುಗಲಂಯಥಾಭವತಿವೈತಥಾ ।
ಭೀಷ್ಮಾಚಾರ್ಯಕೃತಸ್ಯೋಗ್ರ  ಶಪಥಸ್ಯ ಸಮೀರಿತಮ್ ॥ ೧೩॥
ಯತ್ರ ತದ್ವೈ ವ್ಯಾಸವಚಃ  ಶ‍ೃಣುತೇತ್ಯೇವ ಯೋಜನಾ ।
ತತ್ತತ್ಕ್ರತ್ತ್ಯಾನುವಕ್ತಾ     ಚಶಾಸ್ತ್ರಾಚಾರ್ಯೋಽಹಿಲಸ್ಯ  ಚ ॥ ೧೪॥
ಅಶೇಷನಿಗಮೋದ್ಧರ್ತಾ  ಹರ್ತಾದುಸ್ಸಮಯಸ್ಯ  ಚ ।
ಮನಸ್ಸಂಕಲ್ಪ  ಮಾತ್ರೇಣ  ಕುರುಪಾಂಡವಸೇನಯೋಃ ॥ ೧೫॥
ಕರ್ತಾ ಸತ್ಯವತೀ  ಪುತ್ರೋ  ವಿಹರ್ತಾಮುನಿಮಂಡಲೇ ।
ರಾಜಸೂಯಸ್ಯ ಚಾಚಾರ್ಯಃ ಸರ್ಪಯಾಗಸ್ಯ ಚ ಪ್ರಭುಃ  ॥ ೧೬॥
ಕಸ್ತಸ್ಯ  ಭುಜಯೋಶ್ಛೇತ್ತಾ  ಕಿಂವಾ ತಚ್ಛೇದ ಕಾರಣಮ್ ।
ಭ್ರಮಮೂಲಾ ತತಸ್ಸರ್ವಾ  ಕಥಾಸೀದ್ವ್ಯಾಸವೈರಿಣಾಮ್  ॥ ೧೭॥
ರಜಕದ್ರೋಹತೋ  ಭಿಕ್ಷೋಃ ಶೂಲಾರೋಪಣವಾಕ್ಯವತ್  ।
ಭ್ರಾಮಕಂ ತಸ್ಯ ಶಾಸ್ತ್ರಂ  ಚಯತ್ರೇತ್ಥಂ   ಸಮುದೀರಿತಮ್ ॥ ೧೮॥
ನಾರೀಸಂಗಮಮತ್ತೋಸೌ ಯಸ್ಮಾನ್ಮಾಮವಮನ್ಯತೇ    ।
ಯೋನಿಲಿಂಗ ಸ್ವರೂಪಂ ಹಿತಸ್ಮಾದಸ್ಯ  ಭವಿಷ್ಯತಿ  ॥ ೧೯॥
ಇತಿಪಾದ್ಮಪುರಾಣೋಕ್ತ  ಭ್ರಗುಶಾಪಸ್ಯ  ಸಾಹಸಮ್ ।
ಪಶ್ಯಂತು ಪಂಚಶೀರ್ಷಾಣಿಭುಜಾನಾಂತುಚತುಷ್ಟಯಮ್  ॥ ೨೦॥
ದ್ವೌಪಾದಾವುದರಂವಕ್ಷಃ  ಕಟೀಚೋರೂಚಧೂರ್ಜಟೇಃ ।
ವಿಚ್ಛಿದ್ಯ  ತತ್ಕ್ಷಣಾದೇವ ಪೇತುಃ ಕಿಲಮಹೀತಲೇ ॥ ೨೧॥
ಶಿಶ್ನಮಾತ್ರಂ  ತೂರ್ವರಿತಂತಚ್ಚ ಯೋನ್ಯಾಂ  ವಿವೇಶಿತಮ್ ।
ಅತ್ರ ಪ್ರಮಾಣಂ ಶೈವಾನಾಂಕಂಠೇಕಂಠೇವಲಂಬಿನೀ ॥ ೨೨॥
ಲಿಂಗಮಾಲೈವಯಾನಿತ್ಯಂ  ಕರೇವಾಮೇಪ್ರಪೂಜ್ಯತೇ   ।
ಅತಃಪಾದ್ಮೋದಿತಕಥಾ ಶೈವಾನಾಮಪಿಸಮ್ಮತಾ  ॥ ೨೩॥
ಹಸ್ತವ್ವಯವತೀ   ರಮ್ಯ ಜಟಾಮಂಡಲಮಂಡಿತಾ ।
ಪದ್ಮಪಾದಾ ಶ್ಯಾಮವರ್ಣಾ ಲಸತ್ಕೃಷ್ಣಾಜಿನೋಜ್ಜ್ವಲಾ     ॥ ೨೪॥

ಮಂದಸ್ಮಿತಾ ಚಂದ್ರಮುಖೀ  ಬಿಂಬೋಷ್ಠೀ ಪಂಕಜೇಕ್ಷಣಾ ।
ಕುಂದಕುಡ್ಮಲದಂತಾಭಾ ಸಾಂದ್ರ ಕುಂತಲಸಂಕುಲಾ ॥ ೨೫॥
ಕಂದರ್ಪಕೋಟಿ ಸದೃಶೀಸೌಂದರ್ಯಾಂಬುಧಿಮಂದಿರಾ ।
ವಂದಾರೂಣಾಮಭಯದಾವಂದ್ಯಮಾನಾ ಸುರೈರ್ನರೈಃ ॥ ೨೬॥
ಅದ್ಯಾಪಿ ಪೂಜ್ಯತೇ ವ್ಯಾಸಪ್ರತಿಮಾ  ಜ್ಞಾನದಾಯಿನೀ  ।
ಚಿತ್ರಕೈರ್ಲಿಖ್ಯತೇ   ಭಿತ್ತೌ ಮಂತ್ರಶಾಸ್ತ್ರೇಷು   ವರ್ಣ್ಯತೇ  ॥ ೨೭॥
ಅಹೋವ್ಯಾಸ ಭುಜಚ್ಛೇದಮಾಶಾಸಾನಸ್ಯ  ದುರ್ಮತೇಃ ।
ಸ್ವದೈವ  ಸರ್ವಗಾತ್ರಾಣಾಂ ಚ್ಛೇದಃ ಖೇದಕರೋಭವತ್ ॥ ೨೮॥
ತದ್ವೃದ್ಧಿ  ಮಿಚ್ಚತೋ ಮೂಲಚ್ಛೇದೋಭೂತ್ತವ  ದುರ್ಜನ ।
ಯದ್ವ್ಯಾಸಾಯ  ದ್ರುಹ್ಯತಸ್ತೇ    ಶಿವದ್ರೋಹೋಭವದ್ ಧ್ರುವಃ  ॥ ೨೯॥
ವಿವಾದಪರಿಹಾರಾಯಕಥೇಯಂಗ್ರಥಿತಾಖಿಲಾ  ।
ಯತಿನಾವಾದಿರಾಜೇನವ್ಯಾಸಕೈಂಕರ್ಯಕಾಮಿನಾ  ॥ ೩೦॥
ಇತಿ ಶ್ರೀವಾದಿರಾಜಪೂಜ್ಯಚರಣವಿರಚಿತಂ  ಪಾಷಂಡಖಂಡನ

ಶ್ರೀವ್ಯಾಸಸ್ತೋತ್ರಂ    ಸಂಪೂರ್ಣಮ್ ॥

